
sang araw na lang Hariraya na. Masiglang-masigla ang bayan
]:[ng Parang.
Abala sa paglalagay ng palamuti ang mga nakatatanda

sa kani-kanilang kabahayan. Naghanda na rin ang mga tao ng
mga kakaning baulu, hantak, pasung, daral, pitis, at iba pa.

Bumili ng mga kasuotan ang iba para sa araw ng Hariraya.
Isa na rito ang pamilya nina Apah Halid at Babuh Jamra. Sa
kanilang pamimili, isinama nila ang kanilang anak na si Yahiya.

“Iho, pumili ka na ng gusto mo,” sabi ni Babuh Jamra kay
Yahiya.

“Ito po ina ang gusto ko, gamis na
kulay abo,” saad ni Yahiya habang
nakangiti.

“Eto anak, samahan mo
na ng kuppiya,” sabi naman ni
Apah Halid.

“Noong nakaraang
Hiriraya ay nagkasakit ka kaya



kailangan mong bumawi ngayong binayayaan ka ng bagong
lakas.” Dagdag ng ina.

“Salamat po, ina.” Sagot ni Yahiya.

Bukod sa mga mga damit, bumili rin sila ng mga kagamitan
at sangkap sa pagluluto ng mga kakanin at mga ulam.

Tuwang-tuwa si Yahiya dahil may bago siyang gamis at
kuppiya na isusuot sa araw ng Hariraya. Pagdating sa bahay,
ilalagay niya ang kanyang bagong damit sa aparador ng
mapansin niyang mayroon pa pala siyang isang bagong gamis
at kuppiya na di nagamit nang nakaraang taon. Inayos niya ang
bagong gamit at lumabas ng bahay para maglaro.

Sa bakuran ng bahay, nagkita sila ni Yusuf, ang matalik
niyang kaibigan. Dahil sa kagalakan ni Yahiya, naikwento niya
na binilhan siya ng bagong gamis at kuppiya ng kanyang ina.
Habang nagkukuwento, napansin niya na malungkot si Yusuf.

“Bakit ka malungkot, Yusuf2 Hindi ka ba masaya na
Hariraya na bukas2” tanong ni Yahiya.

“Masaya din naman, pero wala kasi akong maisuot na
damit para bukas,” sagot ni Yusuf.

Nang malaman ito ni Yahiya, isinama niya si Yusuf sa
kanilang bahay upang ibigay sa kanya ang isa pang dating

gamis at kuppiya na di niya nagamit noong nakaraang Hariraya.

Lubos na natuwa ang dalawang magkaibigan sa araw ng
Hariraya.

